
Codex Laureshamensis Teil: Bd. 1, Einleitung,
Regesten, Chronik Nr. 32 (Reg. 3434)
In nomine sanctae et individuae trinitatis. Hludouuicus divina favente gratia rex. Si
petitionibus fidelium nostrorum iuste petentium aures serenitatis nostrae
accommodaverimus, non solum regium morem decenter implemus, verum etiam procul
dubio fideliores ac devotiores eos in nostro efficimus servitio. Idcirco noverit omnium
fidelium nostrorum presentium scilicet et futurorum industria, qualiter quidam vir
fidelisque noster nomine Tuto, veniens in procerum nostrorum presentiam postulavit
serenitatem nostram, ut ei ob mercedis nostrae augmentum quandam commutationem
proprietatis suae nobiscum facere liceret. Quem propter servitium suum et mercedis nostrae
augmentum ita facere permisimus. Tradidit igitur prefatus Tuto de rebus proprietatis suae,
consistentibus in comitatu Sigardi, in pago nuncupante Creichgouue, in villa quae dicitur
Uhtretesheim, curtiles duos cum aedificiis, et de terra arabili iurnales XLVI et prata ad ipsa
loca pertinentia, seu uualtmarca, quae de ipsis curtilibus semper habere visus fuit ille et sui
antecessores, ea videlicet ratione, ut ab hac die et deinceps potestatem de prefata
proprietate habeamus, faciendi quicquid nobis libuerit. Aecontra uero dedimus nos prefato
Tutoni de rebus proprietatis nostrae in pago Lobodengouue, in comitatu Wernharii, in villa
que dicitur Walestat, id est areas duas, et similiter de terra arabiii iurnales XLVI, et prata in
compensatione superiorum, et similiter waltmarca ad ipsa loca pertinentia, ea videlicet
ratione, ut ab hac die et deinceps prefatus Tuto de eis habeat donandi, vendendi, vel
quicquid sibi libuerit faciendi, per hoc nostrae auctoritatis preceptum, plenius in dei nomine
confirmatum, nullo inquietante, sed deo auxiliante potestatem inde habeat faciendi
quicquid elegerit. Et ut hec auctoritas nostrae largitionis firmior habeatur, et a fidelibus
nostris diligentius conservetur, meliusque credatur, subter eam manu propria nostra
firmavimus, et inpressione anuli nostri iussimus sigillari. Signum Hludouuici M.
serenissimi regis. Waldo subdiaconus ad vicem Witgarii recognovi. Data VII idus decem.,
anno Christo propitio XX0VI0 regnante domno Hludowico piissimo rege in orientali
Francia, in occidentali vero I0. Indictione VI. Actum Atiniaco palatio regio, in dei nomine
feliciter; amen.

